
Ábhar: Tá easpa rochtana ag mná na hÚcráine atá ag teitheadh ón gcogadh ar ghinmhilleadh

I gcogadh na Rúise ar an Úcráin, tá éigniú á úsáid mar arm. De réir na Náisiún Aontaithe, theith níos 
mó ná milliún go leith Úcránach go dtí an Pholainn. Tá mná agus cailíní na hÚcráine a ndearna 
saighdiúirí na Rúise éigniú orthu i measc na milliúin daoine a theith go dtí an Pholainn. Anois tá siad i 
dtír a chuireann srian crua ar rochtain ar chúram sláinte atáirgthe, lena n-áirítear ginmhilleadh.

Luaitear i dtuarascáil ó na Náisiúin Aontaithe go ndearna fórsaí na Rúise réimse coireanna cogaidh, 
lena n-áirítear básuithe achoimre, céasadh, éigniú agus gníomhartha eile foréigin ghnéasaigh i 
gcoinne shibhialtaigh na hÚcráine.

Ceadaíonn an Pholainn ginmhilleadh má tá beatha na mná i mbaol nó i gcás ciorrú coil nó éignithe. 
Ba cheart go gceadódh sé sin rochtain ar ghinmhilleadh do mhná na hÚcráine ar íospartaigh éignithe 
iad. Mar sin féin, tá sé beagnach dodhéanta cásanna éignithe i limistéir chogaidh a chruthú, rud a 
fhágann go ndiúltaítear rochtain ar ghinmhilleadh fós do go leor ban.

Níl aon rogha eile ag mná na hÚcráine ach an leanbh a bheith acu nó ginmhilleadh neamhshábháilte, 
contúirteach a fháil, rud a d’fhéadfadh bás a bheith mar thoradh ar na cásanna is measa. Tá sé 
costasach agus deacair do na hÚcránaigh teitheadh chuig tír a cheadaíonn ginmhilleadh. Ag an am 
céanna, tá daoine i mbaol téarma príosúnachta as cabhrú le mná sa Pholainn ar mian leo 
ginmhilleadh a fháil.

1. An bhfuil sonraí ag an gCoimisiún maidir le cé mhéad bean ar diúltaíodh ginmhilleadh dóibh in 
ainneoin go bhfuil siad torrach mar gheall ar éigniú mar choir a bhaineann leis an ionradh agus 
leis an gcogadh?

2. Conas a chosnóidh an Coimisiún mná na hÚcráine agus a sláinte agus a gcearta gnéis agus 
atáirgthe agus iad ag teitheadh ón gcogadh?

3. Conas a áiritheoidh sé go mbeidh rochtain ag mná agus cailíní na hÚcráine atá torrach mar 
thoradh ar éigniú ar chúram sláinte atáirgthe, lena n-áirítear ginmhilleadh, i gcomhréir le dlí na 
Polainne?

